
				এই পাতাটির মুদ্রণ সংশোধন করা প্রয়োজন। 
88 জাতীয় ভাব-ইহার উপাদান
হয়। তাহার মধ্যে (১) আকার এবং রূপ-সাদৃশ্য, (২) ধর্ম্ম এবং আচার-সাদৃশ্য, (৩) ভাষা এবং উচ্চারণ-সাদৃশ্য, (৪) রাজ্যশাসন এবং সামাজিক প্রণালীর সাদৃশ্য-এই কয়েকটা অতি প্রধান। তদ্ভিন্ন পরিচ্ছদে, গৃহনির্ম্মাণে, গৃহোপকরণে, ভোজনাদি বিবিধ অনুষ্ঠানে একজাতীয় লোকের মধ্যে অনেক প্রকার সাদৃশ্য উপলব্ধি হয়। এই সকল প্রধান এবং অপ্রধান উভয় প্রকার সাদৃশ্যের উপলব্ধি এবং তজ্জনিত একটী বিশেষ সহানুভূতি, যে সকল লোকের মধ্যে দৃষ্ট হয়, সেই সকল লোকের হৃদয়ে জাতীয় ভাব বিশিষ্টরূপই প্রকটিত হইয়া আছে, বলা গিয়া থাকে।
এস্থলে আর একটী কথা আছে। সাদৃশ্যের উপলব্ধি দুই প্রকারে হয়। উহা বিধিমুখেও হয়। আর নিষেধমুখেও হয়। অমুক অমুকের সদৃশ, এরূপে সাদৃশ্য জ্ঞান হইতে পারে; আর অমুক অমুক হইতে যত বিসদৃশ, অমুক তত বিসদৃশ নয়। এরূপেও সাদৃশ্যের উপলব্ধি হইতে পারে।
এখন এই ভারতভূমির প্রতি উল্লিখিত সুত্রগুলি প্রয়োগ করিয়া দেখা যাউক, এতদেশবাসীদিগের জাতীয় ভাবে, ঐ সুত্রগুলি খাটে কি খাটে না এবং কতদূর খাটে।
প্রথমতঃ দেখা যাইতেছে যে, ভারতবর্ষ একটী মহাদেশ। ইহাতে সমুদ্র এবং পর্বত, উষরভূমি এবং উর্বরভূমি, উপত্যক এবং অধিত্যকা, জলময় প্রদেশ এবং জলহীন প্রদেশ, সর্বপ্রকার প্রাকৃতিক ভেদ লক্ষণে লক্ষিত স্থান সকল আছে-ভারতবর্ষ সমস্ত পৃথিবীর প্রতিকৃতি স্বরূপ। ফলতঃ এইটাই ভারতবর্ষ দেশের বিশিষ্টতা এবং এই জন্যই এতদেশবাসীদিগের হৃদয়ে অনন্যদেশসাধারণ একটী বিশিষ্ট ভাবের অধিষ্ঠান হইয়া আছে। ইহার

	        এই পাতাটি অন্য কোনো ভাষায় উপলব্ধ নয়।

